
PERMBLEDHIJE

Interferenca ndérmjet zhanreve té ndryshme té letérsisé gojore ka zgjuar kérshériné e studiuesve nga fusha e
studimeve folkloristike né vazhdimési. Njé interferencé e tillé ekziston edhe pérbrenda formave té shkurtra, po gé
pér kété rast kam vecguar interferencén e fjalés sé urté me gjéegjézén. Kété interferencé mund ta analizojmé jo
vetém né ngjashmériné e ndértimit té jashtém, e cila bazohet né elementet dhe funksionin e pérbashkét té tyre, por
edhe né strukturén semiotike té ndértimit té brendshém. Padyshim se interferencat ndérzhanérore vijné né radhé
té paré si rrjedhojé e njé forme tekstore té shkurtér, pér té cilat jané pérdorur struktura arkaike té fjalive, si dhe e
njé ngjashmérie tematike té kétyre dy zhanreve edhe pérkundér dallimit né pasqyrimin e objektit té shfaqur né to.
Njé interferencé e theksuar vérehet gjithashtu edhe né funksionin e kétyre zhanreve

Fjale kyce: interferenca, format e shkurtra, fjalé e urtg, gjéegjézé.

SUMMARY

Interference between different genres of oral literature has increased curiosity at researchers from folkloristic study
areas, in continuity. Interference like this exists even within short forms, but for this case | have selected the
interference of proverbs and riddles. This interference we can analyze not only in the similarity of external
construction, which is based on elements and their common functions, but also on semiotic structure of internal
construction. Undoubtedly inter-genres interferences come first in line as a result of a short textual form, for which
are used archaic structures of sentences, and a similarity in topics between these two genres even despite the
difference in reflection of object presented on it. One emphasized interference is noticed also in function of these
genres.

Key words: interference, short forms, proverbs, riddles.

1. Hyrje

Kur né krijimtariné letrare gojore pérdorim
termin forma té shkurtra, qé né gjuhén angleze
sipas Taylor-it quhen primary form (formé
primare), kemi parasysh ato krijime gojore me
pérmbajtje tekstore té shkurtér, té ndértuar mbi
njé mikrostrukturé me bazé artistike, vlera e té
cilave éshté e dukshme né pérmbajtjet e tyre dhe
e cila shfaget si déshmi e njé pérvoje jetésore, qé
bén ndikim né ményré racionale e emocionale né
vetédijen e njeriut. Pér kété arsye, studiuesit
Pepicello dhe Green, zhanret si gjéegjézat dhe
fjalét e urta i quajné “té zgjuara”(Pepicello dhe

Green,1984:123). Gjithashtu déshmi e vlerés sé
kétyre formave éshté edhe fakti se format e
shkurtra i mbijetuan censurés preventive gé sipas
studiuesve Jakobson dhe Bogatyrev né folklor
mbeten vetém ato forma té cilat vazhdojné té
jené operative brenda njé bashkésie té caktuar
(Boskovic-Stuli,1971:23).

Studiues té ndryshém nga fusha e folkloristikés,
gé jané marré me studimin e formave té shkurtra
shpesh heré i jané kthyer interferencés sé fjalés
sé urté me gjéegjézén. Né folkloristikén botérore
pér kété relacion té ndérsjellé jané béré edhe
studime té veganta, si¢ éshté ai i Matti Kuusi-t,

“Southwest African Riddle-Proverbs”
(Kuusi,1969:305-311) ose né gjuhén shqipe
“Gjéegjéza-Proverba té Afrikés Jug-

Peréndimore”, si dhe ai i George Milner, “From
proverb to riddle and vice versa”(Milner,1970:84)
ose né gjuhén shqipe “Nga proverbi né gjéegjézé
dhe anasjelltas”.

2. Interferencén ndérmjet dy zhanreve

Interferencén  ndérmjet dy zhanreve té
krijimtarisé letrare gojore (qé né kété rast éshté
pérdorur né kuptimin e ndikimit ndérmjet fjalés
sé urté dhe gjéegjézés), mund ta analizojmé mbi
bazé té ngjashmérisé sé ndértimit té jashtém, e
cila ngjashméri bazohet né elementet dhe
funksionin e pérbashkét té tyre, por edhe mbi
bazé té strukturés semiotike té ndértimit té
brendshém. Padyshim se njé interferencé e
ngushté ndérmjet zhanrit té fjalés sé urté dhe
asaj té gjéegjézés né radhé té paré vjen si
pérkatési e pérbashkét e tyre né format e
shkurtra, duke pasur té pérbashkét njé tekst té
shkurtér e té ngjeshur, me ndértim stilistiko-
ritmik, si dhe njé strukturé binare me karakter
enigmatik. Po njé interferencé e ngushté vérehet
edhe né funksionin e kétyre zhanreve. Nése me
fjalén e urté shprehet e téré pérvoja jetésore,
karakteret njerézore, morali dhe mendimet
filozofike qé e preokupojné njeriun, népérmjet
gjéegjézés mund té zbulojmé piképamjet e
njeriut ndaj natyrés dhe shoqérisé, si dhe cilésité
dhe karakteristikat e vecanta té dukurive.
Interferenca e theksuar gé ka krijuar edhe njé
ngjashméri ndérmjet kétyre dy zhanreve éshté e
dukshme edhe né pérbérjen strukturore té tyre,
sepse gé té dyja format kané njé element
deskriptiv té ndértuar né konstruksionin temé-
koment, si dhe posedojné dy lloje té
pérgjithshme, opozitare dhe joopozitare.
Gjithashtu njé segment tjetér afrie ndérmjet
gjéegjézés dhe fjalés sé urté éshté dhe forma
tekstore e shkurtér pér té cilat jané pérdorur
struktura arkaike té fjalive, si dhe ngjashmeéria
tematike e kétyre dy zhanreve edhe pérkundér
dallimit né pasqyrimin e objektit té shfaqur né to.
Sic u cek mé larté, né folkloristikén botérore pér
kété relacion interferues té ndérsjellé jané béré

studime té vecganta, ndérkaq né folkloristikén
toné studiues qé jané marr me kéto forma té
shkurtra kané analizuar edhe relacionin fjalé e
urté — gjéegjézé, kuptohet duke u bazuar né
krijimet pérkatése té kétyre formave té
krijimtarisé soné gojore.

2. 1. Elementi deskriptiv

Pér ngjashmériné strukturore ndérmjet kétyre dy
zhanreve, Alan Dundes né studimin “On the
Structure of the Proverb” ose “Struktura e
proverbave” (Dundes,1975,25:961-973)
konstaton se, si fjalét e urta edhe gjéegjézat
pérmbajné elemente deskriptive, temé dhe
koment té pérbéra prej dy komponentésh: pér
até qgé flitet dhe pér até cka i thuhet té parit.
Edhe pse ky element deskriptiv te gjéegjézat
duhet té zbulohet, prapéseprapé né rrafshin
logjiko-semantik, struktura e saj éshté po ajo si e
fjalés sé urté qé pérmban element deskriptiv, ose
temé dhe koment, por gé te fjala e urté né bazé
té informacionit kontekstual, supozohet se
ndahet ndérmjet parashtruesit dhe dégjuesit.
Dundes vegon edhe njé  karakteristiké
kontekstuale ndérmjet kétyre dy zhanreve, sepse
ai shpesh imponon gé njé tekst i dhéné do té
interpretohe;j si gjéegjézé apo fjalé e urté.

Por, gjersa tek gjéegjézat ky element deskriptiv
dhe enigmatik éshté dhéné né formé té pyetjes,
prej sé cilés pritet njé pérgjigje, te fjalét e urta
dégjuesi vihet para njé dileme ose enigme se kujt
i referohet kjo thénie, prandaj dhe karakteri
enigmatik i tyre, shpeshheré forcohet me
pérdorimin e figurave, si: simboli, epiteti,
aliteracioni e onomatopeja, té cilat jané figura
karakteristike té gjéegjézave. Ky karakter
enigmatik, i cili ngacmon dégjuesin, né té dy
rastet flet edhe pér njé interferencé té
pérbashkét dhe afri té kétyre dy zhanreve.
Studiuesit Pepicello dhe Green né studimin “The
Language of Riddles” (Gjuha e gjéegjézave), aty
ku béjné fjalé pér strukturén komunikative té
gjéegjézés, theksojné se ndryshe nga proverbat,
zhanret tjera minore, me té cilat shpesh ato jané
krahasuar, gjéegjézat nuk shtojné (zmadhojné)

shogérueshmériné. Ato shérbejng,
kundérshtojné, gjenerojné tension né njé

atmosferé té garés, té cilat ato vetvetiu e nxisin.
Parashtruesi i gjéegjézés pérpiget me qgéllim té
hutojé audiencén e tij, ndonése konflikti, té cilin
ai e provokon, éshté vendosur me deshifrimin e
pérgjigjes, té cilén e jep rivali; géllimi i tij kurré
s’ka qené i pérmirésuar, bile as té zbusé tensionin
e shkaktuar. Né enigmatiké njé éshté lejuar — bile
edhe kérkohet - vrazhdésia. Ajo ka fugi té hutojé,
té shgetésojé dhe té carmatosé, brenda kufijve té
pérshkruar dhe miratuar me marréveshje, njé
kundérshtar té zgjedhur, me njé sulm gé éshté i
justifikueshém dhe té cilat i gjejmé né pjesé té
gjera té burimeve té gjéegjézave té pérhershme
joshése (Pepicello dhe Green,1984:123-142).

Interferenca fjalé e urté-gjéegjézé vazhdon té
jeté né fokusin e interesimit té kétyre autoréve
edhe né punimin studimor “The Proverb and
Riddle as Folk Enthymemes” ose “Proverbat dhe
gjéegjézat si entimema folklorike” (Green dhe
Papicello,1986). Termi entimemé éshté pérdorur
né kuptimin e llojit té njé strategjie retorike, ku
parashtruesi i kétyre formave mbéshtetet né
njohurité kuptimore té pérbashkéta me marrésin
dhe supozon né mundésiné e njé lidhjeje logjike
ndérmjet tyre. Ky term éshté pérdorur nga
Aristoteli né Retorikén e tij. Relacioni fjalé e urté-
gjéegjézé né kété studim zbérthehet mbi bazén e
njé ngjashmérie thelbésore dhe njé ndryshimi
thelbésor. Qé té dy kéto zhanre jané ndértuar
mbi bazé té metaforés, e cila te gjéegjézat e ka
rolin e kamuflimit ose hutimit pér té ardhur deri
te pérgjigjja, kurse te fjalét e urta metafora
ndihmon pér gartésimin e kuptimit té saj. Ky
dallim vjen si pasojé e formés strukturore
shprehése té fjalés sé urté nga forma strukturore
pyetése qé ka gjéegjéza. Duke u fokusuar né
marrédhénien ndérmjet formés dhe funksionit,
studiuesit né fjalé sqarojné mendimin e tyre edhe
pér fjalén e urté si formé retorike dhe e cila vlen
edhe pér gjéegjézén. Késhtu Green dhe Pepicello
e vértetojné konkludimin e Dundes-it se “Njé
interpretim i suksesshém i gjéegjézés kérkon qé
dégjuesi ta kuptojé logjikén e saj, pasi qé
sekuenca e téré e pyetjes dhe pérgjigjes té
zbulohet, e te fjalét e urta, pér kété nevojitet
bashkébisedim ndérmjet parashtruesit dhe atij gé
pérgjigjet.(...) Zakonisht gjéegjézat shfagen né

formé té zakonshme té pyetjes dhe pérgjigjes.
Sipas késaj né kontekstin e pérditshém ne
zakonisht parashtrojmé pyetje prej té cilave
presim pérgjigje, ndérkaq te gjéegjézat géllimi
éshté gé té parashtrohet pyetje sé cilés nuk
mund t'i pérgjigjesh. Prandaj, supozohet se forma
e gjéegjézés, si dhe qgéllimi i interpretimit té tyre
paraqget inversion. Njé hulumtim mé i thellé i
gjéegjézave megjithaté rezultoi se ato nuk
funksionojné si inversion i pyetjeve normale té
déshmuara pér informacion. Té vértetén pér kété
déshmi e fitojmé nése i analizojmé gjéegjézat nga
njé kéndvéshtrim pragmatik i tyre”, mendojné
Green dhe Pepicello. Konkluzioni i kétyre
studiuesve éshté se rregullat gramatikore té cilat
e determinojné formén jané né thelb
konvencionale dhe paragesin pérshkrim té
formés sé gjéegjézés né formé té pyetjes dhe
pérgjigjes. Principet e pragmaticitetit jané né
thelb jokonvencionale né fakt ato motivohen
sipas rregullave té konvencionit. Né rastin e
gjéegjézave qéllimi éshté qé té gjithé
pjesémarrésit té jené né interaksion, ta kuptojné
dhe té dakordohen rreth logjikés speciale té
gjéegjézave individuale. Eshté e garté se ky géllim
nuk éshté i njéjté, as nuk éshté qé té nxjerr
informacion. Sipas késaj, analiza pragmatike e
gjéegjézave déshmon se ato nuk funksionojné si
pyetje. E téra kjo i sjell autorét Green dhe
Pepicello deri né pérfundim se formulat
themelore strukturore té fjaléve té urta dhe
gjéegjézave jané entimema, & e vérteton
ngjashméria strukturore e kétyre dy zhanreve, té
cilén e déshmon edhe Dundes-i.

2. 2. Forma tekstore

Arsye pér njé inerferencé té dyanshme ndérmjet
fijalés sé urté dhe gjéegjézés éshté edhe forma
tekstore e shkurtér e tyre, pér té cilat jané
pérdorur struktura arkaike té fjalive. Ndérkaq,
studiuesja Elli Kbngds-Maranda shton se gé té dy
kéto zhanre kané edhe ngjashméri té tjera. Né
bazé té hulumtimeve té saja té béra pér
gjéegjézat dhe fjalét e urta finlandeze, ajo gjen
ngjashméri tek pérshkrimi figurativ gé béhet te
disa gjéegjéza e gé haset edhe te disa fjalé té
urta, pothuajse identike. Dallimi éshté vetém se

te gjéegjéza, ajo qé pérshkruhet, duhet té
zbulohet, ndérsa te fjalét e wurta, ajo qé
pérshkruhet, kuptohet nga konteksti
(Maranda,1971:223). Kjo ngjashméri éshté edhe
pasojé e qéllimit té dy kétyre zhanreve, té cilat
jané antropocentrike, té drejtuara kah njeriu dhe
prandaj ato shumé lehté edhe transformohen

njéra né tjetrén (Martinoska, 2002:170).

2. 3. Raportet sintagmatike

Sa i pérket raporteve interferuese ndérmjet
kétyre dy formave né folkloristikén shgiptare,
studiuesi Jorgo Panajoti né studimin e tij “Poetika
e fjaléve té urta popullore” thekson se fjalét e

urta bazohen né raportet e natyrés
paradigmatike, té karakterit virtual (in absentia),
ndérsa  gjéegjézat bazohen né raporte

sintagmatike (in praesentia). Prandaj gjéegjézat
pérdoren vetém pér njé objekt ose dukuri dhe
jané monovalente, ndérkaq fjalét e urta jané
polivalente sepse pérdoren mé shumé né situata
identike e té péraférta (Panajoti,1990:89/1). Kjo
mund té jeté edhe arsyeja e ngjashmérisé
tematike té kétyre dy formave, te té cilat
shpeshheré gjejmé sfera té pérbashkéta
interesimesh  tematike. Prandaj edhe né
krijimtariné  toné gojore, ekzistojné té
ashtuquajturat proverba—gjéza, té cilat jané
formulime térésisht ose pjesérisht identike. P.sh.:
fjalé e urté:

Hyn e del e tun peshqiré!(Prishtingé, 1987:159)

gjéegjézé:
Hyn e del e tund peshqiré.
geni (Tirané,1968:431)

Né kéto raste éshté véshtiré gé té gjendet se cili
nga kéto dy zhanre ka pasur ndikim né tjetrin. Po
gé se né njé fjalé té urté kemi konvencion né té
cilin intonacioni dhe mendimi merr formén e njé
pyetjeje té térthorté, ai mund té funksionojé
edhe si gjéegjézé. Megjithaté, identifikimi
gjéegjézé-fjalé e urté éshté meé i zakonshém pér
shkak se gjéegjézat e kané mé té theksuar
karakterin enigmatik, por atéheré humbet objekti
gé kérkohet, si dhe ménjanohen pyetjet tipike
pér gjéegjézén, té cilat zévendésohen me fjalé a
shprehje qé pérdoren para a pas shgiptimit té

fjalés sé urté, kolaudohet intonacioni etj., né
ményré qé thénia té mund té funksionojé me
vlera normative (Panajoti,1990:85/1). Prandaj, do
té shtonim se gjéegjézat jané enigma té miréfillta,
kurse te proverbat ky karakter enigmatik éshté i
pjesshém dhe i njé shkalle mé té ulét.

2. 4. Pérfundim

Interferencén ndérmjet gjéegjézés e fjalés sé urté
e pérforcon edhe ngjashméria tematike e kétyre
dy zhanreve edhe pse ekziston dallimi né
pasgyrimin e objektit té shfaqur né to. Gjéegjézat
e pasqgyrojné anén sendértore té objektit, lidhjet
e jashtme e té rastésishme midis sendeve e
dukurive, ndérkaq fjala e urté até thelbésoren
dhe té ligishmen. Prandaj edhe nga aspekti
didaktik i tyre, kéto dy forma dallojné. Edhe pse
gjéegjézat ndihmojné né zhvillimin e mprehtésisé
mendore dhe njohjen e realitetit gé na rrethon,
ato nuk pretendojné qé si fjalét e urta té kené
rolin e normés e té sjellieve e veprimeve té
njeriut.

